
᭑᭐

ᬮᬶᬄᬧ᭄ᬭᬚᬸᬭᬸᬦᬾᬲᬫᬶ᭟ᬫᬗ᭄ᬓᬶᬦ᭄ᬓᬢᬸᬃᬧᬭᬶᬦ᭄ᬤᬶᬓ᭄ᬯᬸᬲ᭄ᬫᬓ᭄ᬭᬫ᭞ᬯᬾᬦ᭄ᬢᭂᬦ᭄ᬲᬗ᭄ᬓᬦᬶᬂᬫᬓᬶᬲᬶᬤ᭄᭞ᬗᬺᬋᬄᬕᭂᬦᬄᬦᬾᬮ᭄ᬬᬦᬦ᭄᭞ᬢᬍᬃᬯᬾᬦ᭄ᬢᭂᬦ᭄ᬲᬗ᭄ᬓᬦᬶᬂᬯᬺᬤ᭄ᬥ᭞ᬦᬸᬦᬲᬂᬗᬶᬭᬶᬂᬫᬧᬫᬶᬢ᭄᭞ᬢᬸᬃᬓᬕᭂᬦ᭄ᬢᭀᬲᬂ᭞ᬳᬦ᭄ᬢᬸᬓ᭄ᬧᬸᬢ᭄ᬭᬦᬾᬗᬯᬭᬶᬲ᭄᭟ᬮ᭄ᬬᬦ᭄ᬫᬮᬶᬄᬢᬍᬃᬯᬾᬦ᭄ᬢᭂᬦ᭄ᬓᬳᬸᬯᬸᬲᬂ᭞ᬳ

ᬦ᭄ᬢᬸᬓ᭄ᬓ᭄ᬭᬫᬲᬋᬂᬲᬫᬶ᭞ᬫᬤᬲᬃᬳᬦ᭄ᬢᬸᬓ᭄ᬮᬓ᭄ᬱᬡ᭞ᬲᬦᬾᬦᬾᬦ᭄ᬢᭂᬦ᭄ᬓᬧᬢᬸᬢᬂ᭞ᬓᬤᬶᬲᬶᬗ᭄ᬲᬮ᭄ᬤᬕᬶᬂᬳᬯᬶᬕ᭄᭞ᬭᬭᬶᬲ᭄ᬓᬯᬸᬲᬂ᭞ᬳᬦ᭄ᬢᬸᬓ᭄ᬓ᭄ᬭᬫᬲᬋᬂᬲᬫᬶ᭟ᬧ᭄ᬭᬤᬾᬲᬂᬓᬯᬸᬲᬂᬤᬶᬕᭂᬮᬶᬲ᭄ᬫᬗᬫ᭄ᬧᬸᬭ᭞ᬳᬸᬦᬶᬂᬭᬶᬂᬭᬕᬦᬾᬧᭂᬮᬶᬄ᭞ᬫᬦᬳᬸᬭᬶᬦ᭄ᬓᬧᬢᬸᬢᬦ᭄᭞ᬦᬕᬶᬗᬶᬦ᭄ᬓ

ᬤᬶᬧᬓᬃᬱᬦ᭄᭞ᬲᬦᬾᬲᬫ᭄ᬧᬸᬦ᭄ᬓᬓᭂᬦᬾᬦᬶᬦ᭄᭞ᬭᬶᬂᬓ᭄ᬭᬫᬩᬜ᭄ᬚᬃ᭞ᬲᬤᬶᬫᬮᬶᬄᬧᬢᬸᬢ᭄ᬢᬫ᭄ᬧᬶ᭟ᬬᬦᬶᬂᬦᬾᬦ᭄ᬢᭂᬦ᭄ᬯᬾᬦ᭄ᬢᭂᬦ᭄ᬳᬢᬸᬃᬧᬗᬫ᭄ᬧᬸᬭ᭞ᬓ᭄ᬭᬫᬲᬦᬾᬓᬢᬶᬩᬓᬶᬦ᭄᭞ᬤᬤᭀᬲ᭄ᬓᬯᬸᬲᬂᬫᬓ᭄ᬭᬫ᭞ᬓᬫᭂᬤᬮᬂᬲᬓᬶᬂᬩᬜ᭄ᬚᬃ᭞ᬢᬸᬃᬓᬓᭂᬦᬾᬦ᭄ᬤᬦ᭄ᬤᬲᬗ᭄ᬲᬶ᭞ᬦᬶ

ᬓᬜᬶᬦᬳᬂ᭞ᬲᬫ᭄ᬧᬸᬦ᭄ᬫᬸᬲᬦ᭄ᬗ᭄ᬭᬜ᭄ᬚᬶᬂᬫᬓ᭄ᬭᬫᬶ᭟᭐᭟ᬦᬸᬦᬲ᭄ᬮᬸᬕ᭄ᬭᬭᬢᬸᬢᬶᬢ᭄ᬬᬂ᭞ᬧᬸᬭᬸᬦ᭄ᬫᬢᬸᬃᬗᬗ᭄ᬕᬾᬦ᭄ᬕᬸᬭᬶᬢ᭄᭞ᬓᬾᬫᬯᭀᬦ᭄ᬳᬫ᭄ᬧᬸᬭᬧᬶᬲᬦ᭄᭞ᬳᬦ᭄ᬢᬸᬓᬶᬭᬗᬦ᭄ᬳᬶᬧᬸᬦ᭄᭞ᬧᬸᬦᬶᬓᬶᬫᬓᬲᬸᬓ᭄ᬱ᭄ᬫ᭞ᬫᬭᬶᬂᬳᬢᬶ᭞ᬗᬬᬄᬭᬶᬂᬍᬫ᭄ᬩᬕᬳᬤᬢ᭄᭟

ᬲᬦᬾᬧᬘᬂᬓᬳᬢᬸᬭᬂ᭞ᬧᬳᬶᬦ᭄ᬤᬶᬓ᭄ᬯᬾᬦ᭄ᬢᭂᬦ᭄ᬫᬚᭂᬮᬶᬲ᭄᭞ᬧᭂᬫ᭄ᬩᬶᬦᬍᬫ᭄ᬩᬕᬳᬤᬢ᭄᭞ᬏᬫ᭄ᬧᬾᬏᬮ᭄ᬅᬓᭂᬢᬄᬳᬶᬧᬸᬦ᭄᭟ᬲᬦᬾᬲᬫ᭄ᬧᬸᬦ᭄ᬓᬯᬾᬦ᭄ᬢᭂᬦᬂ᭞ᬤᬸᬓᬾᬭᬶᬳᬶᬦ᭄᭞ᬭᬶᬂᬯᬃᬱᬦᬾᬲᬫ᭄ᬧᬸᬦ᭄ᬮᬶᬦ᭄ᬢᬂ᭟ᬫᬚᭂᬮᬶᬲᬾᬓᬯᬾᬦ᭄ᬢᭂᬦᬂ᭞ᬲᬦ᭄ᬢᬸᬓ᭄ᬳᬤᬢᬾᬓᬫᬦᬳᬶᬦ᭄᭞ᬤᬸᬭᬸᬂᬯᬾ

ᬦ᭄ᬢᭂᬦ᭄ᬲᬦᬾᬫ᭄ᬬᬭ᭞ᬧᬸᬦᬶᬓᬤᬯᭂᬕᬾᬤᬸᬫᬸᬦ᭄᭞ᬫᬯᬶᬦᬦ᭄ᬫᬓᬾᬄᬩ᭄ᬬᭀᬢ᭞ᬲᬦᬾᬗ᭄ᬭᬜ᭄ᬚᬶᬂ᭞ᬧᬸᬦᬶᬓᬭᬭᬶᬲ᭄ᬓᬤᬩ᭄ᬤᬩ᭄᭟ᬫᬭᬶᬂᬯᬃᬱᬲᬶᬬᬸᬲᬗ᭞ᬧᬶᬢᬸᬂᬤᬲᬲᬶᬬᬬᬸᬓ᭄ᬢᬶ᭞ᬍᬫ᭄ᬩᬕᬅᬤᬢ᭄ᬓᬤᬩ᭄ᬤᬩ᭄᭞ᬫᬦᬹᬢ᭄ᬧᬶᬓᬃᬱᬦ᭄ᬕᬸᬩᭂᬃᬦᬸᬃ᭞ᬫᬗ᭄ᬕᬮᬕᬸᬭᬸᬯᬶᬰᬾᬱ᭞ᬚᬕᬢ᭄ᬩᬮᬶ᭞

ᬤᬯᭂᬕ᭄ᬯᬃᬱᬦᬾᬧᬸᬦᬶᬓ᭟ᬦᭀᬫᭂᬭᬶᬂᬰᬾᬯᬮᬧᬢ᭄ᬭ᭞ᬧᬼᬓᬸᬢᬸᬲ᭄ᬫᬓᬚᬢᬶ᭞ᬲᬓᬶᬂᬓᭂᬲ᭄ᬭᬧᬫᭂᬢᬸᬦ᭄ᬜ᭞ᬗᬶᬘᬾᬦᬶᬦ᭄ᬲᬧᬭᬶᬢᬸᬤᬸᬄ᭞ᬫᬗᬸᬓᬸᬳᬂᬤᬾᬰᬳᬤᬢ᭄᭞ᬕᭂᬦᬄᬩᭂᬘᬶᬓ᭄᭞ᬰᬭᬡᬫᬦᬩ᭄ᬤᬩ᭄ᬓ᭄ᬭᬫ᭟ᬧᬶᬦᬓᬤᬲᬃᬮᬓ᭄ᬱᬡ᭞ᬲᬲᬸᬤᬸᬓ᭄ᬱᬓᬶᬂᬳ᭄ᬬᬂᬯᬶ

ᬥᬶ᭞ᬅᬕᬫᬳᬶᬦ᭄ᬤᬸᬧᬸᬦᬶᬓ᭞ᬲᬦᬾᬧᬢᬸᬢ᭄ᬓᬧᬶᬓᬬᬸᬦ᭄᭞ᬢᬢᬘᬭᬗᬫᬃᬕ᭄ᬬᬂ᭞ᬲᬋᬂᬲᬫᬶ᭞ᬳᬦ᭄ᬢᬸᬓ᭄ᬳᬸᬫᬢᬾᬲᬥᬃᬫ᭄ᬫ᭟ᬫᬗ᭄ᬤᬲᬶᬤᬓᬲᬶᬦᬳᬂ᭞ᬲ᭄ᬯᬥᬃᬫ᭄ᬫᬦ᭄ᬲᬓᬶᬂᬫᬚᭂᬮᬶᬲ᭄᭞ᬫᬭᬸᬧᬢᬸᬦ᭄ᬢᬸᬦ᭄ᬢᬸᬦ᭄ᬢᬸᬦᬦ᭄᭞ᬲᬦᬾᬧᬢᬸᬢ᭄ᬧᬘᬂᬢᬸᬚᬸ᭞ᬢᬢ

